
Tuniyauyuq Ugautainik Hivuligti Peter Taptuna

Quviahuutigiyara ugarniagapku Nunavut Kavamangat (GN) lhumaliutgiktauhimayumik
Havaakhait: llitturipkainikkut ihariagiyainnik Inirnikhaavut. Uvani titiggami takuniaqgtutin
naittumik hulivaktainnik kavamativut uplumimut atauttimutlu upalungaiyaqgtavut hivuni
havaakhanik ikayugumaplugit ihariagiyainnik inirnikhaavut. Una titiraq pidjutihimayuq
talvanga havaktauvaktumi Inirnikhaat lhumaliutgiktauhimadjutaani, ilaliutiplunilu
pingahuani Maligaliurviup Katimadjutaani Nunavunmi.

Hitamautigiplu katimadjutaani pitillutik, ugagivaktavut hivunikhaat Nunavut, taiyauvaktuq
Hivumut Ablugta 2013 mit 2017 mut, ikayuutigiyauplunilu Ihumaliutgiktauhimayuq
Havaakhait hulivikhaitlu titirarhimayut uvani titigqgami. llauyut hitamatigiplu Katimadjutaa
Maligaliurvingmi  pidjutinimmaagpaktut akhuughutik ikayugtauyumakpiagumaplugit
inirnikhaavut, unalu titiraq pidjutigiyaat havaangit.

Hivuagut ukiuni, atuqgtakhait ikayuutikhainiklu inirnikhaanut hivuligtigivaktait gaffiuyut
havakuviit. Nakuugpiagtumik kivragtuiyaami Nunavunmiunut, GN-kut ilauligtut
havaarilighugit havaakhait Hivuligtip havakviata angitgiyanik akhuughaiyilluagtiuplutin
inirnikhaat atugtakhainik.

Nigiuktun’nga havakhimmangniagapkiq Inirnikhaanut havaakhainnik Inirnikhaanutlu
Akhuughaiyilluaglun’nga  Nunavunmut  quyagiyiumayatkalu  ilauyut  hitamani
Katimadjutaani akhuughimmaakpakkaffi Nunavut Inirniin ut inirnikhaanunutlu.

Peter Taptuna
Hivuligti Nunavunmun

Puiguktailiyakhag: Nunavunmi, Inirnikhaanguyud, inuuyuq
havaagaghuni  nunallaami  ilaungittuq  kitumun  ukiutigut.
Talvalluagli, inirnikhaat inirnikhaangukpaktut fipti faip nguraangatta,
naunaittuq hulivikhamut pigumik.




Titiggap Naunaiyautaa
|

Una titraq pivikhagaqtug ihumaliutgiktukhanik ihivriungninga hulivikhainnik
havakviuyuniklu Nunavut pigarvikhainnik inirnikhaat, havangniaqtaitiu havaakhat
pivalliavikhanikkut angiyuamik ihumaliutgiktukhamik ikayuutikhainik ihariagiyainnik
inirnikhaat inirnikhanguligtillugit Nunavunmi.  Aturniaqtutlu ihumagiyauyuimik uvani
titiggami  pidjutilutik  Pigiaktigtauyumut  023-4(3)mi, ihuagiyauplunilu  tamainni
Maligaliurvingmi Nunavunmi Qigailruq 16, 2016 ngutillugu.

Ihumaliutgiktukhaq piyauniaqtut havaakhami ilitturipkainiaqgtait tigunmidjutigagtunit
ilauniatigunit. llitturihimayugut puiguqtailinia piyaakhainnik pitquhitigut
ikayuutaugpiangmat munaghitigut inirnikhaaptingnut. Kangighinnaqtuq imaa ilauniatigut
inirnikhaativut tamaitalu havakviit havaaqaqtut nakuugpiagutikhaanik havaktiuyitlu
katimayiuyutlu, Inuit nunataarunmut katimayiit havaktauyukhanik pitquinitigutlu havaanik
inirnikhaanut.

llaungmat hivunikhaa hitamauyuni Katimadjutaani, Hivuliqgti Taptuna
angikligyuummiktaa havakvianga kivragtiuttipluni akhuughainirmun inirnikhaanut
tamaani Nunavunmi. Kiuvingnialu akhuugtaudjutauyunik pidjutigiyut ilangini havakviini
munarilutgit atugtakhainik ikayuutikhatlu inirnikhaanut, Hivuligtip havakvia auladjutiligtut
hivulliutigilluaqtiuplutik pipkagtukhanik havaakhaniklu pidjutiplugit inirnikhaat. Havaami,
Hivuligtip havakviata havakpaktut tunighaiplutik angiyuamiklu pidjutiplutik piyut
inirnikhaanut tamaani kavamatkut havakviinut nunavunmilu pittiagpiaquplugit tamainni.

Hadja Akhuungnaqtut Inirnikhaanut Nunavunmi
AR A AR R EEE EE—E BE—=—G—m8—.

Nunavutim inirnikhaanut pidjutigaqtut akhuungnagtunik imaa pidjutauvakkamik:

e Aadlanguvallaaqg nunavut aktilaangit humi ittutlu nunallaat,
un’ngahikpallaangmatta ayukhautigivaktaat ilanginnut inirnikhaat;

o Ikitpallaaqgtutlu havakviuyukhat igliitlu inirnikhanut nunavunmi ikitpallaagpaktut,
taima pidjutivaktuq tingmipkaiplutik aadlangayunik aanniaviligidjutikhanik
avataani Nunavunmit;

¢ Inikhaigpangmatlu aimavingnut munariyauhimmaaqtukhanik inikhaigpakkamik;
imaalu

o Ikitpatlaaqtutlu kivragtuivikhanik, inirnikhaanut akhuughaivikhainniklu nunavunmi.

Imaalu, amigailingmattalu inugarniit, amigaiknahugiyauniaqtutlu ukiutigut
puvalligpaktunik taapkuatut qulvahikkaangat tagaqp tigliutait, sukaqligtut, haunigliugtut,
puirugtaalagiyutlu, tahapkunanit amigaikyuummikpaktut inirnikhaat
munariyauvikhainnik. Amigaittuni pidjutauyuni, munagtauyukhani piyukhat

itigtirvikhagaqtittilugit ~ pidjutiinnaglugit inirnikhaat. Pittaalagiyaami munaghiyunit
ayuittiangnikkut itigtirvikhainniklu hivunigilluagutauyuq GN-kunnut, titirariikhimaplunilu
Hivumut Ablugta hivunikhaani.

Nunavut Kavamangat Havakviit Munagtiuvikhanik Inirnikhaanut
e —

Nunavut Inirnikhaanut Naunaitkutinik Makpiraanga

Tadja Qanuriningit:

Pittaalagiyaami havakviinit ihariagiyait, Nunavut inirnikhaat piyukhat akhungnaqtumik
pivikhaanik kavamatugait Nunavut kavamainlu hulivikhainnik. Hapkuat atugtakhainut
ilaliutihimayut, kihimi hapkuanginaungitut:

Inutquakhiutit Aaquakhiutit;

Kanatami Havaguiktumut Akiligtuivaktamut Manikhaaghainnik;

Inirnikhaat nunataarutainik Nunavut Tunngavik Timingat;

Pittaaqtunut iglumingnut ikayuutikhat; imaalu

Aadlatkiinik Nunavut kavamatunit, kavamatuqatkunit atugtakhat ikayuutikhatlu.

Qanuriliurutikhat

Uuktughimmaaghutik piyaakhainik inirnikhaanut kangighittiagtukhat ganuriliurutikhainnik
pittaarutikhaniklu kitumun piumayainnik havakviuyinit pigariami, GN-kut ugaqtut
piliugtukhat Inirnikhaanut Naunaitkutikhainnik Makpiraamik pigaqtukhat. Makpiraaq
pigarniagtut tamainni ilitariyauhimayunik ugauhiinik, pivikhagaghunilu naunaitkutikhainik
inirnikhaat ganuqtun pittaalagiyaakhainnik ~ kitumut  piumayainnik ~ Nunavunmi.
Makpiraaq ugariyauniaqtug, pigagluni ihumaliutgiktukhanik havaakhainnik titiggamik;
ukiungukkat 2017 maligaliurviup katimadjutaani piinnariagaglunilu  nunallaani
upin’ngakhaliqgat 2017 mi.

Inirnikhaat Munariyauhimmaaqgtut

Inirnikhaat Aimauviit

Tadja Qanuriningit:

Inuuhiliriiyitkut pivikhagaqtut maningnik ikayuutikhanik pingahunut Inirnikhaat Aimaviin
ut nunavunmi, talvani Arviat, Qamanittuagmi lgalungnilu. Tamaita pingahut iglugpait
aulayut inikhaighutiklu, inikhaingmatta pivikhagaghutik munagqtiinnik
munariyauyukhanut. Utaqggiuktut munariyauyukhat inirnikhaanik amigailiqtut. Amigaittut
gatan’ngutigiiktut ihumaaluutigiligtaat ikitpallaangmatta munaqgtauyukhat inirnikhaat
inirnikhaagutigiyainnik.

Hivulliutigiplugu ilitturipkaidjutaata  akhuungnagtumik inirnikhaat  pivaktaannik
nunavunmi, Qigaiyarluarvia 26, 2016 ngutillugu, nuutirnia havaakhait munarinirmun
maniit atuqtauyukhanik kaantraaviliginikkutlu angirutaita pingahunut Inirnikhaat
Aimaviinut Inuuhilirityitkunnit Munaghiligiiyitkunnut, atulirmat Qittiqautiyug 1, 2017 mi
angiktauvaktut. Nuutigtukhanik  havaqatigiiktukhanik  piliugtut ~ Havakviuyitlu
Munaghiligiiyitkut Inuuhilirityitkutlu havaqatigiikpiagtut ilitariyaami kangighipkaiyaamilu
hadjamin ayukhautainnik Inirnikhaat Aimaviini. Taimaa piyaakhainnik piyaami
Munaghiligiiyitkut akhuungnagtunik ilitturiyaanginni havaliglutiklu talvungaktauhimayut
ihariagiyainnik tikiutiyaami.

Qanuriliurutikhat:

e Munaghiligiyitkut havakpaktut hanagiplutik atatutgiyanik takuyumayainik innarnut
munagtiuvikhainik Nunavunmi.

e Katikhidjutainik hivituyumut aihimavingni maniriyauvikhainik
ikayugtauhvikhainiklu  atani  atauhirmit  havagviuyumit,  Munaghiligiyitkut,
havagatigilugit aallanik havagviuyunik akhuukhimarniaqtut pinahuarutikhainik
hapkuat ikayugtauvikhanut pinahuaqtainik:

o Amigigyumidjutikhainiklu ikayuqtaudjutikhainik innarnut aullahimaitumik
aimavingmingni iglumingnillu;

o lhuagharlugitlu pidjutikhainik talvunga Aimavingmingni Nunamingnilu
Munagtauvikhainik (HCC)ikayuqgtauvikhainik Nunavunmi; unalu

o lhuaghiyumiutikhainik  inuuhianut ~ munagtauvikhainutlu  Inirnikhaat
Munagtauviit ukuatlu Munarihimmaagtauviitlu Iglugpangmuyut (Continuing
Care Centres) (CCCs).

e Taimatlu, Kavamatkut ginikhiahimmarniaqtut amigaigyuminahuarlugit
munarihimmaagtauvikhainik innarnut nayugakhainik.

Inirnikhaat Munagqgtauviit ukuatlu Munarihimmaaqtauviitlu Iglugpangmuyut
(HCC)

Tadja Qanuriningit:

Aimavingmingni Nunamingnilu Munagtauvikhainik (HCC pinahuaruti, tuniyauhimayuq
Havagvianit Munaghiligiyitkunit, naunaiyagtaunginariagaqtuq tamainit nunallaani tamaini
Nunavunmi. Hamna pinahuarutikhaq ikayuutauvaktug Nunavunmiunut ilainnutlu
pigaqgtittugit  aulayukhanik  aimavingmingni  nunamingnilu  munaqtauvikhainik
ikayuqtauvikhainik.

Naunaiyautigiplugit ihivriugtauhimayunit atugtakhat, HCC pillahivaktait inungnik
inuudjuhikhanik inmikkut munariplutik aulahimaitumik aihimavingmingni. HCC
pinahuarutikhanut ilauyut munaghinit munariyauplutik, munariyauyut unaguighiriangita
himmautaulaktut, huiryuqiligtunut munariyauyut, munarittauyaarni naunaighaiyit unalu
mamittirahuarvikhat, ikayuutikhainik iglumingni, ittirainik munaghidjutikhat inmingnik
uaktirnikkut ikayugtiuplutik.

Munaghiligiyitkut pigaqtutlu iliharvikhainik ilinniarnikkut ayuidhaidjutikhanullu tamainut
havaktiinut. llihagtakhainut ilauyut munariyaupluni kirikhittailitikhainik havautitugtitauyut,
munaghidjutikhainik  ihumamitigun  aanniarutigaligtun  munagidjutikharnik  unalu
aanniagtunut nakuuhilimaikhimayunut ilihautikhainik.

Qanuriliurutikhat
e Manikhainik tuniyauhimayut 2016-17 maniit ukiunganut hanagiyanginik uminga
GN-HCC pinahuarutit Qamanittuag.
¢ Iglugpangmik nutanngugtiutikhait inigtaungmata naunaigtauhimayunut
havagvikhainik, havagvikhat angmaqgtauyuq tamaitalu Nunavunmi nunallaani
pigalikhunguyuthadja atugtauyukhanik HCC pinahuarutikhanik.




Munarihimmaaqtauviitlu Iglugpangmuyut (Continuing Care Centres) (CCCs)
Tadja Qanuriningit:

Munarihimmaagqtauviitiu  Iglugpangmuyut  (Continuing Care Centres) (CCCs)
aulapkagtauyut  Munaghiligiyitkunit, munaqtauyukhanik Levels 3 unalu 4
munagtauvikhainik iglumiulutik munagtauvikhat. Hadja malrungnik pigaqtut 10-
igligaqtunik talvani Iglulingmi uvanillu Ughuqgtuumi.

Qanuriliurutikhat

e Munarhiligiyitkut ganikkut ihuaghaihaaqtut munaqgtauvikhanik talvani Kitikmeot
Aviktughimayuni  Aanniarviani  Igaluktuutiami  munagtauvikhanik  saivanik
hivituyumut ~ munagtauyukhanik  igliqaqtut imatutiu 1  munariyaupluni
kigikhittailitikhainik havautitugtitauyut. Tamna iglugpauyuq aullagtiqtug inungnik
itiqtitiplutik atulihaagqtitlugu iidjirurvia, 2017.

e Hamna amgaigyuumihunguyut munaqgtauvikhanik Nunavunmiunut uttaqqgiyunut
titiragtauhimayunik iglumiuvikhailiugtunut hivituyumut munaqtauvikhanik.

e Talvunga 17 munaghikhanik havaakhat havaktauyut ublumimut; 10-nguyut
Aulahimaagtug Munagtiuyukhat havakiit.

Ahiani Nunavut Aihimavingni Munariyauniq

Tadja Qanuriningit:

Nunavut ikittunik pigagtut inikhainik ihumamitigun aanniarutigaligtun munaridjutikharnik
(qauyimayauyut level 5 munaqgtauyukhat). Inirnikhat Inirnikhaat ayurnatgiyanik
ihariahutigaqgtunik pigariagaqgtut gannittuani aanniarvingnut munariitagtukhaukpata
aanniarutainut.

Ihariahuutainik iglugpangmi hivituyumut munagtauvikhainik innarnut
amigaigyumihimmaakpakhunguyut, inuttuaqgpalliayut agquagpalliayutlu
amigaigyumingmata, amigaigyuumingmatalu amihunik ukiuni iuuvaligtut

ihumagiyauyutlu amigaigyumiyut amigaitilangit Nunavunmiut inuuvaligtut ihumamitigun
aanniarutigaligtun munaridjutikharnik atugtauyukhani 20 ukiuni.

Ayuighaidjutikhag  taiyauvaktug  “Munaghidjutikhanik  Inungnik  lThumamitigun
Aanniarutiqaliqtunik” hivulligpamik ayuihaudjauhimayuqg marugtirvia 2016 talvuuna
Nunavunmi ilihariagpaalirvik talvunga HCC naunaitkutiqaqtun pinahuaruti.

Qanuriliurutikhat
¢ Pivalliadjutikhaliukhimayainut ilangat kavamatkuni naunaiyattiakhimayunik
Innarnut Qanuriliurutikhanik, GN-kut havaqatigiiklutik naunaiyauhunguyut aallanik
ikayuutikhamingnik aimavingmingni munagtauvikhainik Nunavunmi.

Inirnikhaat Pittiagtaungqitut

Tadja Qanuriningit:

Tuhaqqgattakpaktugut  nunallaanit  tamainit  Nunavunmit tapkuat Inirnikhaat
ayughagqtitauvaktut pittiaqtaungitutik ihuinnaaqtauvakhutiklu. Inirnikhaat pittiagtaungitut
naunaiyautikhat aullahimmaakpaktuq hivulliutiyakhanut GN-kunit nunani timiuyunit
nutgagtinnahuarutikhanik Inirnikhaat pittiagtaungitut.

Qanuriliurutikhat
e Nuutigtauniat munariyauyukhat hapkuat pingahut Inirnikhaat aimavingmingni
Munaghiligiyitkunut pipkagtauyangini Qatanguyiliriiyitkut ihumagilugit
uuktuutikhamingnik  atugtakhaniklu  pinahuagtakhamingnik pittailitikhanik
ayughautauvaktunit, ilauyut Inirnikhaat, pittiagtangitut, munariyaungitutiu
maniitigutlu ayughagqtitauyut.

Ikayuutikhanik Havaktauhimayunik

Tadja Qanuriningit:

Inirnikhaanut Ughuryuanik Ikayuutikhait utigtidjutikhanik pittaagtunut nanminigaqgtunut
iglumingnik akiliutikhanik ukhuryuanut akitugpiaqtut akikhanik Nunavunmi.

Pittaariarni Inirnikhaanut Ughuryuanik Ikayuutikhait, inuk piyariagaqtuq:

Nunagaghimalutit Nunavunmi;

Ukiugaglutiklu 60-nik avatqumayutluunniit.

Nanminik iglugpagaglutiklu nayugarilugullu iglugpaktik ikayuutikhanik tukhirumik.
llayukhaungitutit Ikayuuhiagpaktunut; unalu

Ukiumut atauhirmi maniliughimayat avatqumayukhaungittug imatut$100,000
uvaluuniit mikitgiyanik kihimik.

Inirnikhaanut Ughuryuanik Ikayuutikhait nutanngugtigtauhimayuq 2015mi ihuatgiyamik
ikayugtauyanginik ihariahutainik innirnikhaat nanminigagtun iglumingnik
angigliyuumikhugu aktilanganik uttigtidjutikhanik 3,500 litres tamainut Nunavunmi
nunallaani.

Inirnikhaat llaugtauhimayut Ikayuutit (SCSB) tatgighiut tamaat akiliuhiarivagaat $175
akikittunik  manikhaaligpaktunut inirnikhaat Nunavunmi. Hamna ikayuutikhaq
munariyauvaktuq Kanataup kavamanginit pidjutigiplugu Nunavut, taimatut Inirnikhaat
tuniyauvagianginik atauhirmi tatgighiunmi akiliuhiaglutik atautimut
Inutquaghaaghautiliginikkut (OAS), Itquumayut Manikhaakhanut lkayuutait ukuatlu
Nunavuutim Inirnighaanut Ikayuutikhat.

Inirnikhaat Inungnut unalu Inuuhimingni Ayughautigaqtunut Taksiinut Akiligakhaitumik
pinahuaruti tuniyauhimayug nunamingnut iglugarvingmingnut taksiinut akiligakhaitumik
inirnikhaanut ukiugagtunut 65nik angayukhirnutluuniit inuuhimingni ayughautigagtunutlu
nanminigaqgtunut iglumingnik. Hamna ikayuutikhaq ilitaghihimayut taimatut Inirnikhaat
ayughautigaqtuniklu inungnik atugpakhimayut manikhamingnut ayughautigagtunut
pittaagtukhauyut taffuminga taksiinut ikayuutikhanik.




Nunavunmi 1gluligiyiiryuatkut (NHC) pigaqgtut inungnut iglukhanik innarnut 18ni
nunallaani.  Ukuatluttauq, pigaqtut amihunik  nanminigagtunut igliumingnik
pinahuarutikhanik ikayuutikhanik inirnikhaanut. Inirnikhaat Nanminiriyainik Iglunginik
Ihuaghairutikhanik  tunihivaktut inirnikhaanut, angayukhiuyut 60nit ukiugaqtut,
manikhagtitauhimayut ikayuutikhainik nutaangugtiutikhainik ihuaghautikhainik
iglumingnut ayughautigaghutiklu ublug tamaat inuudjutikhamingnut atugluaqgtanut.
Inirnikhaat  Kinaligaaglu  Ayughautigagtunullu  Aanniqtailinirmut  lhuahaidjutikhat
ikayuutuayut inirnikhaanut  pihimatqublugit  aanniqgtailinirmut  ihuaghaidjutikhat
iglumingnik.

Qulaniittut titirakhimayut atugtakhat tamatkiutihimaitut titirakhimayuttamainik tamainik

ikayuutikhanik hailiyunik inirnikhaanut, kihianik naunaiyautikhaliukhimayut ilanginik
atugtakhaliukhimayunik ihariahuutainik inirnikhaanut Nunavunmi.

Qanuriliurutikhat
e GN-kut ihivriughihimmarniaqgtut ikayuutikhaliukhimayunik inirnikhaanut ihuagtunik
aturuminaqtuniklu.

Inirnikhaat Ugaqtikhaanik: Hivuvattiani Maliktauyukhat
e —

Nunavuumi Inutugait Katujjigatigiingit - Nunavunmi Inirnikhaat
Katimayiingit

Ihuaghautikhaliurnahuagpaktut ayughautigivaktainut Nunavunmi inirnikhaat, GN-kut
havagatigiyait Nunavuumi Inutugait Katujjigatigiingit ~Nunavunmi Inirnikhaat
Katimayiingit.

Katimayingit, atugtakhaliugtauhimayuq 2013mi, gagtikhaanik Nunavutip
iniknikhaanginut talvuuna ugaqgtiqaghutik imatutlu akhuurutikhainik ihuatgiyanikiu
nakuutiyanik pimmaritgiyaniklu inuuhikhaanik ihumaringnaqtumik, pittiagtaunikkut
inmikkuurutikhainiklu. ~ Nunavuumi  Inutugait  Katujjigatigiingit ~ havakhunguyut
nakutgiyamik inuuhianut inuuhigarianginiklu inirnikhaat akhuurutigilugit
aanniagtailitikhat, munariyauttiarutikhanik inmikkuurutikhainiklu nunamingni.

Qanuritut
e Kavamaligiyitkut (EIA) ilaupkaktait Nunavuumi Inutugait Katujjigatigiingit,
ugagatigihimmaakpaktait ikayurahuakhugit katimayingit ihuarnikharnik,
titigigidjutikhanik, maniliginikkutlu ikayuutikhainik havaktauligtukhanik
tatgighiutani Tarium Hikutirvia 2017.




Naittumik
1 —

Inirnikhaat hanagivakhimayait akhurutikhainik Nunavunmi ilitquhiinik ugauhianiklu Inuitlu
inuuhiinik tamaini nunallaani.

Amihunik  qanuriliurutikhanik  ihuaghautikhainik  atugtauyukhanik ~ Nunavunmi
inirnikhaanut inigtauhimaliqtut, amihutlu havaktauhimmaakhunguyut hivunikhani
tatqgighiutini ukiunilu. Hivuliutiyauyukhanut ilauyut pidjutikhainik itiutikhainut hivituyumut
munagtauvikhainut ~ nayuqtauyukhani  Nunavunmi,  naunaiyattauttiakhimayuniklu
nutanngugtigtauhimayunik atugtakhanik pidjutauvaktunut inirnikhaanut,
ayughautaituniklu ihuatgiyaniklu iharihuutainut nunani ikayuutikhanik nunagiyaini
tamaini.

Hamna Ihumaliutgiktukhanik Havaakhainnik turrangayunik ayughautigilluagpaktainut
inirnikhaangutipta  atugpaktainutlu, tamna tunngaviuniaqtuq hanagidjutikhanik
naunaiyattiakhimayunik havaqatigiiklutiklu ganuriliurutikhanik nalaumayunik
ihariagiyauyunut Nunavunmi inirnikhaanit.




